
				এই পাতাটির মুদ্রণ সংশোধন করা প্রয়োজন। 
SO 8 রবীন্দ্র-রচনাবলী
নিবারণ । এই নে মা, কিন্তু ওকে নিয়ে বেশি ঠাট্টা করিস নে । । ইন্দু । বাবা, আমার সঙ্গে চব্বিশ ঘণ্টা বাস করছে, আর যাই হােক ঠাট্টায় ওর আর বিপদের
আশঙ্কা নেই ।
श्न्यू । कभलनिनि, कभव्ननिनेि । [নিবারণের প্রস্থান
কমল । কী ইন্দু ?
ইন্দু । আর দেরি কোরো না ।
কমল । কেন, কী করতে হবে বল-না ।
ইন্দু। এখন কাব্যশাস্ত্ৰমতে কমলকে বিকশিত হয়ে উঠতে হবে ।
কমল । কেন বল তো ।
ইন্দু। খড়খড়ের ফাক দিয়ে যার অরুণরেখার আভাস পাওয়া যাচ্ছিল সেই দিনমণি উঠে পড়েছেন তোমার ভাগ্যগগনে ।
কমল । তুই খবর পেলি কোথা থেকে ?
ইন্দু । স্বয়ং দিনমণির কাছ থেকে ।
কমল । একটু স্পষ্ট ভাষায় কথা ক ।
ইন্দু। আমার চেয়ে ঢের বেশি অস্পষ্ট ভাষায় যিনি কাব্য রচনা করেন। সেই কবি স্বয়ং এই ঘরে পরিদৃশ্যমান হয়েছিলেন ।
কমল । কী কারণে ?
ইন্দু । তোমার উপর করহ্মেপ করবার দাবি জানিয়ে যেতে । এতদিন যিনি ছিলেন তোমার কানের শোনা, এখন তিনি হবেন তোমার নয়নের মণি, বাবার কাছে স্বয়ং দরবার জানিয়ে গেছেন । তোমার মনের মানুষ এখন থেকে তোমারই কোণের মানুষ হবার উমেদার, কথাবার্তা ঠিকঠাক হয়ে গেছে। সুখবর কিনা বলো, দিদি !
কমল ৷ এখনো বলবার সময় হয় নি ।
ইন্দু ৷ বলিস কী ভাই ! কাব্যের চেয়ে কবির দাম বেশি নয় ?
কমল । দামের তুলনা করব কী করে ? দুটাে জিনিস এক জাতের নয়, যেমন মধু আর মধুকর ।
ইন্দু । সে কথা মানি, যেমন বঁাশ আর বঁাশি । বাঁশি যেরকম করে বাজে বঁাশ ঠিক তার বিপরীতভাবে অন্তরে বাহিরে বাজতে পারে । তা হলে কী করা কর্তব্য এইবেল বলে । এখনো সময় আছে । নাহয় বাবাকে বলে আসি যে, কাব্যের মধ্যে শুধু কথার মিল চাই, সেটাতে ভুল হলেও চলে ; কিন্তু কবির মধ্যে চাই প্ৰাণের মিল, সেটাতে ভুল হলে সাংঘাতিক । কােজ নেই দিদি, স্বয়ং দেখে শুনে পছন্দ করে নাও । ছবিটা দেখে তার ভূমিকা করতে পারো।
কমল । এর মধ্যে তো একজন দেখছি চন্দরবাবু ।
ইন্দু । বাকি দুজনের মধ্যে কে বিনোদবাবু আন্দাজ করা দেখি । এর মধ্যে কেই বা কোকিল কেইবা কাক, কেই বা কবি কেই বা অকবি বল দেখি ।
কমল । তোর মতন এমন সূক্ষ্ম দৃষ্টি আমার নেই ভাই !
ইন্দু । আচ্ছা এই নে, তোর ডেস্কের উপর রােখ, চেয়ে দেখতে দেখতে ভক্তের ধ্যানদৃষ্টিতে সত্য আপনি প্রকাশিত হবে । দময়ন্তী ছজনের মধ্যে নলকে চিনে নিয়েছিলেন, তোর তো কেবল দুজন ।
কমল । অত চিন্তায় অত ধ্যানে আমার দরকার নেই।
श्न् ! दब्लिन दी निनेि !
কমল । আমি তো স্বয়ম্বরা হতে যাচ্ছি নে বোন ! তা আমার আবার পছন্দ ! দুটাে-একটা কাপড়াচোপড় ছাড়া জীবনের কােটা জিনিসই বা নিজের পছন্দ অনুসারে পাওয়া গেছে ? আপনাকেই আপনি পছন্দ করে নিতে পারি নি ।

